
 
 
 
 

ᐃᓄᖕᓄᑦ ᑐᓴᒐᒃᓴᖅ ᒐᕙᒪᒃᑯᓐᓂᑦ 

 

ᓄᓇᕗᒻᒥᑦ ᐊᑭᑭᓛᒥᑦ ᐊᑭᓕᖅᑕᐅᖃᑦᑕᖅᑐᑦ ᐊᑭᑦᑐᕆᐊᖅᐳᑦ 

ᓯᑎᐱᕆ 1−ᒥᑦ $19.75−ᒧᑦ ᐃᑲᕋᒧᑦ 

ᐱᒋᐊᕐᕕᖓ:   ᐋᒡᒌᓯ 29, 2025 

ᐃᓱᓕᕝᕕᒃᓴᖓᑕ ᐅᓪᓗᖓ: ᓯᑦᑎᒻᕙ 30, 2025 

ᓄᓇᕗᓕᒫᒥᑦ 45 ᑎᑦᑕᑯᓗᐃᑦ 

ᐱᒋᐊᕐᓗᓂ ᓯᑎᐱᕆ 1, 2025−ᒥ, ᓄᓇᕗᒻᒥ ᐊᑭᑭᓛᒥᒃ ᑮᓇᐅᔾᔭᒃᓴᖅᑕᐅᕙᒃᑐᖅ ᐅᓄᖅᓯᒋᐊᖅᐳᖅ 

$19.75−ᒧᑦ ᐃᑲᕐᕋᒧᑦ ᐊᑕᐅᓯᕐᒧᑦ. ᓄᑖᙳᕆᐊᖅᑎᓪᓗᒍ ᐊᑭᓕᖅᓱᖅᑕᐅᓂᖅ, ᓄᓇᕗᑦ ᖁᑦᑎᓛᒥᒃ 

ᑮᓇᐅᔾᔭᒃᓴᖅᑎᐅᓂᐊᓕᖅᑐᑦ ᑲᓇᑕᒥ. 

ᐊᑭᑭᓛᒥᑦ ᐊᑭᓕᖅᓱᖅᑕᐅᓲᑦ ᖃᔅᓯᐅᓂᖏᑦ ᕿᒥᕐᕈᔭᐅᖃᑦᑕᕐᓂᐊᓕᖅᑐᑦ ᐋᖅᑭᒋᐊᖅᑕᐅᕙᒡᓗᑎᒡᓗ 

ᐊᕐᕌᒍᑕᒫᖅ, ᐊᓯᔾᔨᖅᑐᐃᑦ ᐊᑐᓕᖅᐸᒡᓗᑎᒃ ᓯᑎᐱᕆ 1−ᒥᑦ.  

ᑖᓐᓇ ᐊᓯᔾᔨᖅᑕᐅᔪᖅ ᐃᓚᒋᔭᐅᕗᖅ ᓄᑖᖑᓪᓗᓂ ᐊᕐᕌᒍᑦᑕᕌᖓᑦ ᐋᖅᑭᒋᐊᒃᑲᓐᓂᒐᒃᓴᐅᓪᓗᓂ 

ᓴᖅᑭᑕᐅᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᓐᓄᑦ, ᑕᐃᒫᒃ ᑮᓐᓇᐅᔾᔭᒃᓵᖑᔪᑦ ᐃᖅᑲᓇᐃᔭᖅᑐᓄᑦ 

ᓇᓕᒧᑦᑐᓐᓇᕐᓂᖅᓴᐅᓂᐊᕐᒪᑕ ᐊᑭᑐᑎᒋᓂᖓᓄᑦ ᐃᓅᓇᓱᐊᕐᓂᕐᒧᑦ ᓄᓇᕗᒻᒥ. ᐱᓕᕆᔾᔪᓯᖅ 

ᐊᑐᖅᑕᐅᓲᖅ ᑲᑎᖅᓱᕈᑕᐅᓪᓗᓂ ᐊᑭᖓᓄᑦ ᐊᕐᕌᒍᑕᒫᑦ ᑐᙵᕕᖃᓲᖑᕗᑦ ᓂᐅᕕᐊᒃᓴᑦ ᐊᑭᖏᓐᓄᑦ 

ᓇᓗᓇᐃᒃᑯᑕᕐᒧᑦ ᐃᖃᓗᖕᓄᑦ ᐊᒻᒪ ᓄᓇᕗᒻᒥ ᐃᑲᕐᕋᓕᐊᖑᓚᐅᖅᓯᒪᔪᕕᓃᑦ ᑮᓇᐅᔭᓕᐊᓄᑦ 

ᐊᕐᕌᓂᓕᓴᕐᓂᒃ. 

ᑕᐃᒪᓕ ᑮᓇᐅᔭᓕᕆᔾᔪᓯᒃᑯᑦ ᐊᑭᒃᖠᒋᐊᖅᑕᐅᔭᕆᐊᖃᕐᓂᖅᐸᑕ ᐃᒃᐱᐊᕐᔪᖕᒥᐅᑦᑎᖅᑕᐅᓇᔭᖅᑐᑦ 

ᐊᑭᑭᓛᒥᒃ ᐊᑭᓕᖅᓱᖅᑕᐅᔪᓄᑦ, ᐊᓯᔾᔨᕋᔭᙱᑦᑐᖅ ᑕᐃᒪᐃᓕᖓᑐᐃᓐᓇᖔᕐᓗᓂ. ᐊᑭᑭᓛᒥᑦ 

ᐊᑭᓕᖅᓱᖅᑕᐅᖃᑦᑕᖅᑐᑦ ᐊᓯᔾᔨᕋᔭᖅᑐᑦ ᑭᓯᐊᓂ ᑮᓇᐅᔭᓕᕆᔾᔪᓯᖅᑎᒍᑦ ᓇᓗᓇᐃᖅᑕᐅᒃᐸᑦ 

ᓇᐃᓴᐃᓂᖅᑎᒍᑦ ᑕᐃᒪ ᖁᕝᕙᕆᐊᕈᓐᓇᕋᔭᖅᐳᖅ. 

ᐊᐱᖅᑯᑎᒃᓴᖃᕈᕕᑦ ᐊᑭᑭᓛᒥᑦ ᐊᑭᓕᖅᓱᖅᑕᐅᕙᒃᑐᓂᑦ ᐊᓯᖏᓐᓂᒡᓘᓐᓃᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᖅᑕᐅᓲᓂᑦ ᓄᓇᕗᒻᒥᑦ, ᖃᐅᔨᒋᐊᕐᕕᒋᓗᒍ ᐃᖅᑲᓇᐃᔭᕐᕕᖕᒧᑦ 

ᐊᔾᔨᒌᒃᑎᑦᑎᓂᕐᒧᑦ ᒪᓕᒋᐊᓖᑦ ᑎᑎᕋᕐᕕᖓᑦ ᐅᕗᖓ 1-867-975-6322 ᐊᑭᖃᙱᑦᑐᒧᓪᓘᓐᓃᑦ 

ᐅᕗᖓ 1-877-806-8402. 



 

ᑭᒃᑯᑐᐃᓐᓇᕐᓄᑦ ᑐᓴᕋᑦᓴᐃᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 
Public Service Announcements are available in Inuktitut, English, Inuinnaqtun and French on www.gov.nu.ca. 
Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les messages d’intérêt public sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

ᓯᑏᕙᓐ ᓵᑕᒃ  

ᑐᑭᒧᐊᒃᑎᑦᑎᔨ, ᐊᑐᐊᒐᕐᓄᑦ ᐸᕐᓇᐅᑎᓄᓪᓗ 

ᒪᓕᒐᓕᕆᔨᒃᑯᑦ 

867-975-6316 

sshaddock1@gov.nu.ca  

mailto:sshaddock1@gov.nu.ca

